
        無 妄 卦 第 二 十 五 （下震雷 上乾天 － 天雷無妄卦） 

         
無妄，元亨，利貞；其匪正有眚，不利有攸往。 
 

1 . 無妄卦象徵誠實處事，不敢妄為之意。或謂：妄，通「望」。無妄，無望也，

即不敢奢望之意。邱富國曰：惟其無妄，所以無望也。即謂不敢妄為者，必

不存奢望，兩者之義可通。 

2 . 無妄卦象徵凡事誠實不妄為，人能存誠以應事，不敢妄為亦不存奢望，則行

事必大為順利亨通，並利於固守正道。否則，不依天理正義而行，將有災禍，

且不利於有所作為。 

3 . 孔穎達曰：物皆無敢詐為虛妄，俱行實理，所以大得亨通，利於貞正。物既
無妄，當以正道行之；若其匪依正道，則有災眚，不利有所往也。 

4 . 劉沅曰：中庸言至誠，孟子言大人不失赤子心，皆無妄之義。無妄者，誠實
而無虛妄。動於理則天，動於人則欲，卦象上乾為天性，下震得乾初爻，動

合天理，復於天理故無妄，是卦之正義。 
5 . 馬鎮彪曰：誠者忠信篤敬也，蠻貊可行，故無妄克配四德。茍不忠信，雖州
里行乎哉？故不利有攸往。 

6 . 序卦傳：復則不妄矣，故受之以無妄。 
 
彖曰：無妄，剛自外來，而為主於內，動而健，剛中而應，大亨以正，天之命也。 
      其匪正有眚，不利有攸往，無妄之往，何之矣？天命不佑，行矣哉？ 
 

1 . 彖傳曰：無妄卦內震動、外乾健，其陽剛之初爻是從外乾卦而來，而成內震

卦之主，故能動而剛健，絕不虛妄。又其九五爻陽剛中正，下應六二陰柔中

正，亦能謹守正道，絕不虛妄。凡事不虛妄，行之必至為亨通，惟必須固守



正道，此為天理之所行，不可違逆。  ◎命，教令也。 

2 . 孔穎達曰：卦中以震之剛自外而來，為主於內，震動而乾健，故能使物無妄
也。又九五以剛處中而六二應之，是剛中而應也，剛中則能斷制虛實，有應

則物所順從，不敢虛妄也。威剛方正，私欲不行，何可以妄？此天之教命也。

既是教命，豈可犯乎？ 

3 . 卦辭所謂，如果不依天理之正而行者，或有災禍，將不利於有所作為，則知，

當天下皆不虛妄時，還能任其所為嗎？當天命不佑助時，還能有所作為嗎？ 

4 . 郭忠孝曰：天下雷行，其動以時，春分而岀，萬物隨之而岀；秋分而入，萬

物從之而入。莫之令而常自然，故曰，乾道變化各正性命。其或感之有正有

不正，養之或得或失，所以為夭壽，為災眚，是為匪正有眚之理。 
5 . 劉沅曰：九五以剛中應之，天道健行，所以流行於萬物，亨以正也。若違天
理之正，徒恃無妄，欲德何之？天命既不祐矣，尚能行矣哉？歎而深誡之也。 

6 . 馬震彪曰：以正者，天之命，即天佑之，可以行而得大亨。匪正有眚者，亦
天所命，即是不佑，行則不利，人豈逆天而行以求亨哉？ 

7 . 黃壽祺曰：若欲常保無咎，當避害就利，凡事動靜行止，應審時度勢，識時
而行。而識時必須建立在守正之基礎上，一但失正將無利可言，所謂匪正有

眚，不利有攸往是也。 
8 . 馬其昶曰：無妄之卦，言天命也。雜卦，無妄，災也，亦謂運數。蓋天命有
正有變，元亨利貞者，天之正命也，其匪正有眚者，亦天命也。易之為書與

天地合德，有可以人力勝者，則示以趨吉避凶之方，有不可以人力為者，則

告以委心任運之道。聖人成能，所以參天地贊化育者在此。 
 
象曰：天下雷行，物與無妄；先王以茂對時育萬物。 
 

1 . 大象傳曰：無妄卦下震雷、上乾天，有天下雷行之象。大天之下，雷威奮動，

陽氣廣布，萬物應之而生機暢旺，不敢虛與妄為也。  ◎與，應也，謂雷行而

物應也。 

2 . 劉沅曰：天，純陽，雷載陽氣以行，萬物各得其氣以生。一誠之所發越，物
物而與以無妄之理，所謂天之命也。 

3 . 古先聖王觀察無妄卦天下雷行，萬物皆應之象，悟知為政者當勉力配合天時

季節，以育養萬物，使之欣欣向榮，不可虛與妄為。 ◎先王，聖人之得天德



而履帝位者。  ◎茂，通「懋」，勉也。  ◎對時，配合時節也。 對，配也。 

4 . 吳澄曰：上奉天時以行政令，使無一民不得其所，無一物不遂其生。 
5 . 張洪之曰：天有是時，先王非能先後之也，對而循之耳；物有是生，先王非
能損益之也，育而成之耳：非聖德何能及此？ 

6 . 馬震彪曰：中庸言近人道以合天道，先王之所以茂勉而行者，無往非盡乎人
道。其配對天時，即是合乎天道。其以至誠育物，即是盡其性以盡人物之性，

可以贊天地之化育，則可以與天地參矣。 
 
初九，無妄，往吉。 
象曰：無妄之往，得志也。 
 

1 . 初九陽剛得正，上無應與，居無妄之初，以謙下為本，有固守本分，真誠無

妄之象，以此待人處事，可獲吉祥。 

2 . 程頤曰：初九陽剛自外乾而來，而為主於內，中誠不妄者也。無妄而往，何
所不吉？ 

3 . 何楷曰：此爻足以蔽無妄全卦。震陽初動，誠一未分，是之謂無妄。以此而
往，動與天合，何不吉之有？ 

4 . 象傳曰：初九謙下守分，真誠無妄，以此待人處事，可獲吉祥者，乃說明其

能行事順遂，心滿意得。 

5 . 劉沅曰：震動以發育萬物為心，誠一之性，任天而動，可以貫萬事。初九以
誠一而往，故無不得志。 

6 . 馬其昶曰：初九得正，何往不吉？孟子曰，天下有道，小德役大德，小賢役
大賢，故曰得志。 

 
六二，不耕獲，不菑畬，則利有攸往。 
象曰：不耕獲，未富也。 
 

1 . 六二柔順中正，上應九五，忠以事上，勤於任事，不敢妄事農墾，而與民爭

利，故其不事耕耘，不圖收穫，不務開墾，不謀良田，如此盡心於為臣之道，

故利於往前謀求發展。  ◎不耕獲，即不事耕耘，不圖收穫。  ◎不菑畬，即



不務開墾，不謀良田。 

2 . 朱熹曰：六二柔順中正，因時順理而無私意期望之心，故有不耕獲，不菑畬
之象，乃言其無所為於前，無所冀於後也。 

3 . 潘相曰：六二中正，順天命之當然，而無一毫功利之念，不為耕獲之業，不
為菑畬之謀，從民所好，而不求乎富也。 

4 . 黃壽祺曰：卦辭雖言，其匪正有眚，不利有攸往。而六二能安順守正，不妄
不貪，故獲上應而利有攸往。 

5 . 象傳曰：六二不事耕耘，不圖收穫者，乃說明其心中坦蕩，不求功利，能從

民所好，而無欲富之心也。 

6 . 馬其昶曰：稼圃，小人之事也，君子謀道不謀食，祿在其中矣。  董子言，
古之所予祿者，不食其力，不動於末，是受大者不得取小也。人之希望，唯

利祿為甚，六二無欲富之心，是知天命也。 
 
六三，無妄之災，或繫之牛，行人之得，邑人之災。 
象曰：行人得牛，邑人災也。 
 

1 . 六三陰柔不中而失正，雖不妄為，卻無故遭遇意外之災害，猶如繫牛於路旁，

而有行路之人順手牽走，致六三橫遭失牛而無以為耕之災。 

2 . 朱熹曰：卦之六爻皆無妄者也，六三處不得正，無故而有災，如行人牽牛以
去，而居者反遭詰捕之擾也。 

3 . 李士鉁曰：邑人指六三，行人指九四。六三陰虛為失，九四實陽為得。行人

據而有之，牽牛以去，不期得而得，邑人不期失而失，所謂無妄之災，六三

之命也，以其不中正也，故雖曰天命，亦人事也。 

4 . 象傳曰：行路之人順手牽走耕牛者，乃致使六三橫遭無妄之災，無故失牛而

無以為耕。 

5 . 關朗曰：六三運數適然，非己妄致，乃無妄之災也。 
6 . 胡炳文曰：二得位，有無妄之福，時也；三失位，有無妄之禍，亦時也。雜
卦傳，無妄，災也，此之謂乎？ 

 
九四，可貞，無咎。 
象曰：可貞無咎，固有之也。 



 

1 . 九四陽剛失位，下無應與，上比九五，近君多懼，本有咎害，惟其陽處陰位，

剛而能柔，能謙以奉君，固守正道，不敢妄為亦不存奢望，故無咎害。 

2 . 王弼曰：九四處無妄之時，以陽居陰，以剛乘柔，履而謙順，比於至尊，可
以任正，故有所守而無咎也。 

3 . 劉沅曰：九四剛而不中，然可貞者，以無妄者天之性也。九四乃乾之初爻，
於人為天性之初，固有之理，故可貞而得無咎。 

4 . 象傳曰：九四能固守天理之正道，不敢妄為亦不存奢望，而無咎害者，乃因

其剛而能柔，有守謙不妄之固有本性，故雖居位高危卻無咎害。 

5 . 馬其昶曰：孟子論性曰，仁義禮智非由外爍我也，我固有之也。即用易義。
復其固有，無咎之道也。 

6 . 馬振彪曰：坤六三陰居陽位，中含有陽。無妄九四陽居陰位，中含有陰。卦
位所含之陰陽，皆其所固有者，性命各正，保合太和乃利貞。故坤六三曰含

章可貞，而無妄九四曰可貞無咎，此皆發明可貞之精義。 
 
九五，無妄之疾，勿藥有喜。 
象曰：無妄之藥，不可試也。 
 

1 . 九五陽剛中正，高居尊位，治國有方，不敢妄為，或偶有小災患，皆岀於意

外，非由己之妄為所致，故不必刻意設法解免，可任其自然消失，終會有好

結果。 ◎無妄之疾，謂自然之疾或意外之疾，非因生活或飲食不當所致者。 

2 . 孔穎達曰：若疾自己招，或寒暑飲食所致，當須治療。若其自然之疾，非己
所致，疾當自損，勿須藥療而有喜也。 

3 . 劉沅曰：九五乾性之本體，剛中居正，無妄之至者也。意外之患不足為患，
無妄而患岀意外者，順其自然，患當自息，藥之則反妄而致疾，勿用智以生

他咎也。 
4 . 李光地曰：勿藥有喜者，不可以禍福利害動其心也。若少有災患而即求解免，
則因以生患，且益災矣。 

5 . 李士鉁曰：九五中正自保，本無致疾之道，茍以無妄之疾，而輕試無妄之藥，

或反變為痼疾，不可治矣。君子義命自守，無取禍之道，雖禍至而不懼。若

懼而求解免，則必違道而生妄，喪所守也，故無妄之疾，惟勿藥所以有喜。



文中子曰，何以息爭？曰不辯。何以止謗？曰不爭，亦得勿藥之喜。 
6 . 張英曰：天下有不期然之福，亦有不期然之禍，君子知此二者，故一切聽之
自然。 

7 . 象傳曰：九五若非因生活或飲食不當所罹致之疾病，而是意外或自然而產生

者，是不可投之以藥石，以嘗試醫治之。 

8 . 王弼曰：藥攻有妄者，而反攻無妄，故不可試也。 
9 . 李光地曰：九五之疾與六三之災同，然曰有喜者，以剛中正而居尊位，德位
固不同也。 

 
上九，無妄，行有眚，無攸利。 
象曰：無妄之行，窮之災也。 
 

1 . 上九陽剛失正，下無應與，處無妄之極，當物極而反，窮而有妄之時，欲以

無妄之身，行於有妄之天下，則有窮困難行，災禍臨身之憂，故其不依天理

之正而行，將無所獲利。 

2 . 李士鉁曰：上九不中不正，亢陽無位，命之既窮，欲往故有眚無利。君子時

行時止，安命之中，自有造命之道，居易則命可俟矣，小人行險僥倖，無攸

利也。 
3 . 劉沅曰：六爻皆以無妄為義，而時不同。茍恃其無妄，不擇時而動，則有災、
疾與眚，故無妄貴誠，尤貴時中。彖恐人無妄而不本乎天理，爻恐人無妄而

不得乎時宜，故曉以匪正有眚。 

4 . 象傳曰：上九以無妄之身，行於有妄之天下，而有窮困難行，災禍臨身者，

乃因其身處窮極難行之時，宜其受災也。 

5 . 項安世曰：上九當時位之窮，無可行之理，故曰窮之災也，即乾亢龍之爻辭
也。（乾上九，亢龍有悔。） 

6 . 馬其昶曰：無妄之辭多言疾眚窮災，蓋天運之否，常多於泰，君子夭壽不貳，
修身以俟之而已。 

7 . 胡炳文曰：善易者在識時，初曰吉，二曰利，時也；三曰災，五曰疾，上曰
眚，非有妄以致之，亦時也。初與二皆可往，時當動而動也；四可貞，五勿

藥，上行有眚，時當靜而靜也。 


